
„საკონსტიტუციო სამართლისა და პოლიტიკის ჟურნალში“ გამოსაქვეყნებლად წარმოდგენილი ნაშრომებისათვის დადგენილი მოთხოვნები


1. ნაშრომების კონკურსში მონაწილეობის უფლება აქვს, როგორც ივანე ჯავახიშვილის სახელობის თბილისის სახელმწიფო უნივერსიტეტის (შემდგომ - თსუ) იურიდიული ფაკულტეტის, ასევე, სხვა აკრედიტირებული უმაღლესი საგანმანათლებლო დაწესებულებების სამართლის საბაკალავრო, სამაგისტრო და სადოქტორო საფეხურის სტუდენტებს, პრაქტიკოს იურისტებსა და აკადემიური წრის წარმომადგენლებს (შემდგომ - სტუდენტი ან/და კონკურსანტი).
2. საკონკურსოდ წარმოდგენილი ნაშრომი შეიძლება შესრულდეს, როგორც ინდივიდუალურად, ასევე, თანაავტორობით (არაუმეტეს ორი ავტორისა).

5. ნაშრომი შესრულებული უნდა იყოს ქართულ ენაზე. სარედაქციო კოლეგიასთან წინასწარი შეთანხმებით და კოლეგიის მხრიდან თანხმობის შემთხვევაში, შესაძლებელია ნაშრომის წარმოდგენა უცხოურ ენაზე.
6. სტუდენტმა საკონკურსოდ უნდა წარმოადგინოს შემდეგი მასალები:
6.1. ნაშრომი;
6.2. უნივერსიტეტიდან ცნობა სტუდენტის სტატუსის შესახებ (ასეთის არსებობის შემთხვევაში);
6.3. შევსებული განაცხადის ფორმა (დანართი N1).
7. თემატიკა:
· სახელმწიფო მოწყობა;
· ადამიანის ძირითადი უფლებები და თავისუფლებები;
· საარჩევნო სამართალი;
· საკონსტიტუციო სამართალაწარმოება;
· ადგილობრივი თვითმმართველობის სამართალი.
8. სექციები:
· სამეცნიერო სტატია;
· თარგმანი;
· სასამართლო პრაქტიკის მიმოხილვა;
· საკანონმდებლო ცვლილებების მიმოხილვა.

9. სტუდენტის/კონკურსანტის მიერ საკონსკურსოდ წარმოდგენილი ნაშრომი უნდა იყოს ორიგინალური და სამეცნიერო ღირებულების მქონე. იგი უნდა იყოს შესრულებული ჟურნალში პირველად გამოქვეყნების მიზნით. საკონკურსოდ წარმოდგენილი ნაშრომი უნდა აკმაყოფილებდეს შემდეგ ფორმალურ მოთხოვნებს:
9.1. ნაშრომს უნდა ჰქონდეს სატიტულო ფურცელი, სადაც აღინიშნება: უნივერსიტეტის/ორგანიზაციის სახელწოდება, ფაკულტეტის სახელწოდება (ასეთის არსებობის შემთხვევაში), უნივერსიტეტის/ორგანიზაციის ლოგო, ავტორის სახელი და გვარი, სტატუსი, თემის სახელწოდება, ადგილი (სადაც შესრულებულია ნაშრომი), წელი;
9.2. ნაშრომის ძირითადი, ქართულენოვანი ტექსტი აკრეფილი უნდა იყოს Sylfaen-ში - 11 ფონტში (სქოლიო იმავე ფონტის 10-იანი შრიფტით), ხოლო უცხოენოვანი ტექსტი კი - Times New Roman - 11 (სქოლიო იმავე ფონტის 10-იანი შრიფტით);
9.3. ძირითად ტექსტში ხაზებს შორის მანძილი უნდა იყოს 1,15, ხოლო სქოლიოს ტექსტში 1,0. აბზაცებს შორის მანძილი უნდა იყოს 0;
9.4. საკონკურსო ნაშრომი უნდა შესრულდეს A4 ფორმატის word-ის დოკუმენტში, მინდორი, ოთხივე მხრიდან უნდა იყოს 2-2-2-2.
9.5. აბზაცი უნდა იყოს 0,5 სანტიმეტრი, რომელიც უნდა შეიქმნას enter-ით და არა tab კლავიშით.
9.6. წარმოდგენილი ნაშრომი უნდა იყოს მკაფიოდ სტრუქტურირებული (შესავალი, ძირითადი ნაწილი, დასკვნა). შესავალი და დასკვნა არ ინომრება, ხოლო ნაშრომის ძირითადი ნაწილი სტრუქტურულად უნდა იქნეს ჩაშლილი: თავებად, ქვეთავებად და ა.შ. და შესაბამისად დანომრილი: 1.; 1.1.; 1.2.; 1.2.1.; 1.2.2.; 1.3. და ა.შ..
9.7. შენიშვნა (სქოლიო) უნდა განთავსდეს ყოველი გვერდის ბოლოში.
9.8. სქოლიოში ერთხელ გამოყენების შემდეგ, როდესაც მომდევნოდ მეორდება იგივე წყარო, შეგიძლიათ მიუთითოთ – იქვე (იტალიკით), და შემდეგ შესაბამისი გვერდის ნომერი;
9.9. ქართული ტექსტისათვის უნდა გამოიყენოთ ე.წ. ქვედა და ზედა ბრჭყალები („...“), ხოლო უცხოენოვანი ტექსტისათვის კი - ზედა ბრჭყალები (“...”).
9.10. ყოველი ახალი მითითებისას გამოყენებული წყარო მიუთითეთ სრულყოფილად. არ გამოიყენოთ შემდეგი აღნიშვნები - დასახ. ნაშრომი, ან მითითებული ნაშრომი.
9.11. საკონკურსოდ წარმოდგენილი ნაშრომის საორიენტაციო მოცულობა არ უნდა აღემატებოდეს 15 გვერდს.
10. სტუდენტს/კონკურსანტს უფლება აქვს საკონკურსოდ წარმოდგენილი ნაშრომი მოამზადოს განსაზღვრული თემატიკიდან.
კონკურსანტმა ნაშრომის ელექტრონული ვერსია [word-ისა და pdf ფაილის სახით] (წინამდებარე მოთხოვნებით განსაზღვრულ სხვა დოკუმენტებთან ერთად) უნდა გამოაგზავნოს შემდეგ ელექტრონულ ფოსტაზე: res.institute@tsu.ge.

